
Pali ciat malhaqu

Matan asa ca tugasnanaz inaak munludun malhaqu, ganglac a cia taqu
zakun tu haiza tatsaba ca sinpadangi ki cia ka haqu ha’an ludun, anaqgat asa
tu dagdaganin munludun mahiqiv is haqu, maupa’i maca mucqa maiza ca
tinishaqu ka mama’az , maca nitu ususu’un saduu siza a, namahiav sala
minpuhuqg ca mama’az.

Haiza tatdiganin, munludun azak mahigiv is haqu a, haiza ca ta’a vanis
tishaqu, gaitu ni’ang mataz ca vanis, maldaukang miqumic santatau’hul,
pismantuk azak tu na pikukua qa, maupa’i minpungul azak madas is bucul,
siza azak is lakda isbatu, nitu taipatazun ca vanis, pismantukin azak tu haiza
gana ca via inadas inaak a, ususu’u ku sintasal ca via mabatus vanis, tuza tu
matustus sala panaha’an mumudan is vanis ca sinbatu ka via, tudiip matinsu
mintasal ca tiquc a, mudaukdauk is’uka’as is’ang a matazin, pihanu ku
galuup malading maluquc a ama’u ku mudaan mulumag. Mantan
manahipdaingaz ca qudasnanaz inaak tu saduu zakun mama’ is vanis
mucugais mulumag, tupa tu nanudau azak maszang cia tu talmindu gabas

malmananu ganup.

Haiza ta’a diganin, tantatau azam munludun qanup, kaha’anin ludun, saduu
azam is ta’a ka qanvanglibus, tupa’uku ca tukzazaku tu ka’a tu samu
palilibas. havunu ku ca tatini ka bunun tu kamiminga munha’an gaidip aiza
mahavus ganvanglibus, maca tatini ha namuntambaaq ta, ma azak a
na’tha’anti malasung is ganvanglibus, ka’ang tu samu mapanaq, maupa’i na
mucqga muliva manaqis bunun, tudiipin ca paslagai’in itun ca mama’az a
maqtu’in misnahiku manaq. Saindu’un zami manaq ca qanvanglibus, qaitu
uka sadu’an ca sinpanaq a cavis, sSamugat matustus sala panamicgang is
suksuk ca painagan.mu’amin azam manahip sala ca is’ang,maupa’i
upanaqgan azam is madaing sala ka qanvanglibus.Maupa’i masaugbung sala
ca ganvanglibus,anaqat pa’ancacaisun zami mama’ mudaan mulumaq ca
pinanaq a qanvanglibus, utu kaca’anin lumaq mantan manahip ca
tastulumaq inaam manpasduu zamin. Maupa’i haiza ca pinanaq a

ganvanglibus.Mu’amin azam tastulumag musqun pisnan

